
	1. Հայաստանի Հանրապետության արդարադատության նախարարություն

	N 01/27.4/17464-2022

	«Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով առաջարկվում է Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման նախաբանում «7-րդ մասը» բառերից հետո լրացնել «,Հայաստանի Հանրապետության քրեակատարողական օրենսգրքի 27-րդ հոդվածի 12-րդ և 13-րդ մասերը, «Պրոբացիայի մասին» օրենքի 40-րդ հոդվածի 2-րդ և 3-րդ մասերը» բառերը:
Այս առումով, հարկ ենք համարում անդրադառնալ հետևյալ իրավական կարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի  2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Հայաստանի Հանրապետության քրեակատարողական օրենսգրքի 27-րդ հոդվածի  12-րդ և 13-րդ մասերի համաձայն՝
12. Պետական եկամուտների կոմիտեն, ստանալով տարածքային մարմնի ուղարկած դատական ակտի պատճենը, համապատասխան նշում է կատարում իր կողմից վարվող տվյալների բազայում, դատապարտյալի աշխատանքի վայրի փոփոխության դեպքում հայտնում է տարածքային մարմին, ինչպես նաև տարածքային մարմնի պահանջով տրամադրում է դատապարտյալի աշխատանքի վայրի վերաբերյալ պահանջվող տեղեկությունը:
13. Տարածքային մարմնի պահանջով Պետական եկամուտների կոմիտեն պարտավոր է տրամադրել դատապարտյալի աշխատանքի վերաբերյալ պահանջվող տեղեկությունները:
«Պրոբացիայի մասին» օրենքի 40-րդ հոդվածի 2-րդ և 3-րդ մասերի համաձայն`
2. Պրոբացիայի ծառայությունը պրոբացիայի շահառուի վերաբերյալ տեղեկություններ ստանալու նպատակով հարցումներ է կատարում պետական, տեղական ինքնակառավարման մարմիններին, հիմնարկներին և այլ կազմակերպություններին՝ պահպանելով պրոբացիայի շահառուի անձնական և ընտանեկան կյանքի գաղտնիության իրավունքը: Պրոբացիայի ծառայությունը պրոբացիայի շահառուի վերաբերյալ ֆինանսական կազմակերպություններին և Հայաստանի Հանրապետության կենտրոնական բանկին բանկային և այլ գաղտնիք կազմող տեղեկություններ ստանալու նպատակով հարցումներ չի կատարում:
3. Պետական, տեղական ինքնակառավարման մարմինները, հիմնարկները և այլ կազմակերպություններն իրենց իրավասությունների սահմաններում պարտավոր են պրոբացիայի շահառուի վերաբերյալ տեղեկություններ ստանալու նպատակով պրոբացիայի ծառայության հարցումներին պատասխանել սեղմ, բայց ոչ ուշ, քան տասնօրյա ժամկետում:
Վերը նշված իրավական նորմերի վերլուծությունը վկայում է այն մասին, որ ենթաօրենսդրական նորմատիվ ակտի նախաբանում նշվում է միայն այն օրենսդրական իրավական ակտի հոդվածը կամ մասը, որով ամրագրված է ենթաօրենսդրական ակտն ընդունելու իրավական հիմքը ստեղծող նորմը, այնինչ Նախագծի 1-ին կետի 1-ին ենթակետում նշված հոդվածները լիազորող նորմեր չեն պարունակում, այսինքն՝ չեն հանդիսանում լիազորող նորմեր Հայաստանի Հանրապետության կառավարության կողմից «հարկային գաղտնիք հանդիսացող տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին Հայաստանի Հանրապետության պետական եկամուտների կոմիտեի կողմից հարկային գաղտնիք հանդիսացող տեղեկությունների տրամադրման կարգը հաստատելու» որոշումն ընդունելու համար: Ուստի՝ դրանց նախատեսումը առաջացնելու է Հայաստանի Հանրապետության Սահմանադրությամբ նախատեսված իրավական որոշակիության սկզբունքի հետ անհամապատասխանություն:
[bookmark: _GoBack]Հաշվի առնելով վերոգրյալը և այն, որ Հայաստանի Հանրապետության հարկային օրենսգրքի 35-րդ հոդվածի 1-ին մասի 9-րդ կետը բավարար իրավական հիմք է հարկային գաղտնիք կազմող տեղեկատվության տրամադրման կարգի առանձնահատկությունները սահմանելու համար՝ առաջակում ենք քննարկել Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման նախաբանում Նախագծով առաջարկվող լրացումները կատարելու անհրաժեշտության և իրավաչափության հարցը:
Ինչպես նաև Նախագծի 1-ին կետի 1-ին և 2-րդ ենթակետերից առաջարկում ենք հանել «Որոշման» բառը՝ նկատի ունենալով, որ 1-ին կետում արդեն իսկ խոսքը գնում է որոշման մեջ լրացումներ կատարելու մասին: Ըստ այդմ էլ՝ անհրաժեշտ կլինի Նախագծի    1-ին կետից հանել «(այսուհետ՝ Որոշում)» բառերը:
	Ընդունվել է

































































Ընդունվել է




